
Proglašen nacionalni žiri za evropsku nagradu za mlade novinare 2010.
Brisel, 8. februar 2010. - Perica Pećanac, zamjenik glavnog i odgovornog urednika lista Glas Srpske; Senka Kurt, urednica radija Stari Grad; Vildana Selimbegović, glavna i odgovorna urednica lista Osobođenje i Željko Bajić, urednik i voditelj radijske emisije „Moja Evropa” na BH Radiju1, zajedno čine članove žirija koji će izabrati pobjednika evropske nagrade za mlade novinare 2010. u okviru njihove zemlje. Podršku će im pružiti i Besim Spahić, profesor na FPN Sarajevo - odsjek žurnalistika.
Iako je ostalo još nekoliko nedjelja do kraja konkursa, novinari i studenti novinarstva širom Evrope šalju svoje radove, fokusirajući se na različite aspekte proširenja EU uključujući njihovo iskustvo od kada je njihova zemlja postala član EU 2004. ili 2007. i njihove stavove povodom potencijalnog članstva Turske. Žiri će ocijeniti sve radove na osnovu toga da li su oni u vezi sa proširenjem EU, originalni po pitanju teme, da li privlače pažnju publike i kolika je količina truda uložena u njihovu izradu. 

.    

Novinari i studenti novinarstva sa radovima na temu proširenja EU imaju rok da do 28. februara 2010. predaju svoje štampane, online i radio izvještaje za konkurs za evropsku nagradu za mlade novinare. Učesnici će imati šansu da postanu nacionalni pobjednici i dobiju besplatan put u Istanbul u maju 2010.
Konkurs za evropsku nagradu za mlade novinare otvoren je za novinare i studente novinarstva uzrasta od 17 do 35 godina iz pisanih, internet i radio medija. Građani jedne od zemalja članica, zemalja kandidata, potencijalnih kandidata i Islanda mogu da predaju do tri izvještaja. Radovi moraju biti objavljeni u medijima u jednoj od država učesnica između 1. oktobra 2007. godine i 28. februara 2010. godine
Nacionalni žiri će izabrati jednog pobjednika po državi koji će učestvovati na dodjeli nagrada u Istanbulu u maju 2010. kao i u kulturnim događanjima vezanim za Istanbul, evropsku prijestolnicu kulture u 2010. godini. Evropske sudije će među nacionalinim pobjednicima dodijeliti specijalne nagrade za “Najoriginalniji članak”, “Najbolje istraživanje” i “Najbolji novinarski stil”. Imena dobitnika specijalnih nagrada će biti objavljena tokom ceremonije dodjele nagrada u Istanbulu i svako od njih će osvojiti nagradno putovanje u jednu od kulturnih prijestolnica Evrope po sopstvenom izboru.

